
Доллар — 96,23

Евро — 102,02
Валютёйы аргъБоныхъёд Хурыскаст — 05,52

Хурныгуылд — 17,50Боны дёргъ — 11,58
Республикёйы гидрометцентр куыд хъусын кёны, афтёмёй абон, 27 сентябры,

нё уардзён. Уёлдёфы температурё республикёйы — 22-25 градусы хъарм, Дзёу-
джыхъёуы — 20-22 градусы хъарм. 

Цёйут, ёфсымёртау, радтём нё къухтё
Абон кёрёдзимё, Иры лёппутё!..

2023 азы 27 сентябр — рухёны мёйы 27 бон, ёртыццёг

КУЛЬТУРЁ

Бёрёгбоны равдыстытё

ХИЦАУАДЁЙ

Эпидемион уавёр. Ахуырад. Фёндёгтё

ЮБИЛЕЙ

Дохтыры риуы хъуамё ёнкъараг зёрдё уа

КЁСУТ НОМЫРЫ:

Ёмвёнд нё кёнём,
ёнгом нё цёуём...
Уастырджи, фёзын
нём, фёзын...

ТОКАТЫ Алихын

ДДДДззззыыыыррррддддыыыы   ффффаааарррр нннн

Ныхасы архайдтой ёп-
пёт профилон ведомст-
вёты разамонджытё, ба-
радхъахъхъёнёг ёмё
цёстдарёг оргёнты ми-
нёвёрттё. Цёрёнуатон-
коммуналон хёдзарады,
артаг ёмё энергетикёйы
министр Таматы Май-
рён куыд фёбёрёг
кодта, афтёмёй Цёгат
Ирыстоны инфраструкту-
рё фёззыгон-зымёгон
афонты куыстмё рёвдз у.
Районты разамонджы-

тё радзырдтой, сёхи зы-
мёгмё куыд бацёттё
кодтой, уый тыххёй.
Дзанайты Барисы ныхас-
мё гёсгё, хъуамё хызон
ёмё хъармдёттён орга-
низацитё 1 ноябрмё рай-
сой цёттёдзинады пас-
порттё, районтё та — 15
ноябрмё. Хъарм раттыны
ёмгъуыдмё хъуамё рес-
публикон штабмё ёрви-
той бёрёггёнёнтё.
Дзанайты Барис куыд

радзырдта, афтёмёй нё-
хи цёттё кёнём хъарм
радтынмё, уыимё баст
сты цёрджыты удёнцой-
дзинёдтё. "Коммуналон
службёты хорз куыст нын
ахсджиаг нысанау у, нё
размё йё ёвёры РЦИ-

Аланийы Сёргълёууёг
Сергей Меняйло. Социа-
лон кусёндётты цёттё-
дзинадмё стыр ёргом
аздахут, ис ма дзы
тыхстдзинёдтё, фёлё
сё аиуварс кёнут. Район-

ты разамындмё ёппёт
фарстатё дёр хауынц.
Хёхбёсты уазёлттё раз-
дёр ёрлёууынц, уымё
гёсгё сём министрад
ёргом аздахёд", — ба-
фёдзёхста Хицауады
Сёрдар.

Цёмёй ёнёнхъёлё-
джы уавёртё зымёджы
ма сёвзёрой, уый тых-
хёй министрты кабинеты
разамонёг фёсидт, цё-
мёй саразой материалон-
техникон фёстауёрцы

фёрёзтё. Бригадтё
сёрмагонд техникёйё
хъуамё уой ёххёст.

РЦИ-Аланийы 
Сёргълёууёджы
ёмё Хицауады 
пресс-службё

Штабёй

Республикё фёззыгон-зымёгон афонтём куыд
цёттё у, уый тыххёй ныхас рауад, РЦИ-Аланийы
Хицауады Сёрдар ДЗАНАЙТЫ Барис сёрмагонд
штабён цы ёмбырд скодта, уым. Рёгъмё рахастой
цёрёнуатон-коммуналон хёдзарады, артаджы-
энергетикон комплексы цёттёдзинад.

Уё зёрдыл уын ёрлёу-
уын кёндзыстём, уыцы
нысантё сёххёст кёнын-
мё дихгонд ёрцыд 535,5
милуан сомы. Байуардзыс-
ты сё 26 регионыл, уым
донхорыггёнён мадзёлт-
тё сараздзысты, уыимё
донхорыггёнён ёмё хус-
гёнён системётё ёмё

гидротехникон арёзтытё
бындуронёй рацараздзыс-
ты, стёй зёххытё нё-
хъёугё бёлёстё ёмё
зайёгойтёй ссыгъдёг
кёндзысты. Уый ратдзён
фадат хъёууонхёдзарадон
зёххыты фонд фёуёрёх-
дёр кёнынён, агропро-
мышленнон комплексы

райрёзт ёмё нё бёс-
тёйы фёлхасадон ёдас-
дзинадён. 
Куыстытё цёуынц хъёу-

уонхёдзарадон зёххыты
зилдухы ёмё донхорыггё-
нён комплексы райрёзты

паддзахадон программёйы
фёлгёты, кёцы Уёрё-
сейы Федерацийы Хицауад
сфидар кодта 2021 азы.
Йё сёйраг нысан — зёх-
хыты зилдухмё 13 милуан
гектары хъёууонхёдзара-
дон зёххытё ёрбаздахын.

ЦЁГЁРАТЫ Жаннё

Хъёууон хёдзарад

Цёгат Ирыстон 2023 азы райсдзён 363,8 милуан со-
мёй фылдёр хъёууонхёдзарадон продукци уадзджы-
тён, сё хёрдзты хай бахгёнынён. Фёрёзтё схардз
кёндзысты зёххытё донхорыг кёныны мадзёлттыл.
Уый тыххёй бардзырд бафыста Уёрёсейы Федерацийы
Хицауады Сёрдар Михаил МИШУСТИН. 

Зёххыты донхорыгён —
ёхцайы фёрёзтё

Кадджын мадзалы архайдтой хёстёджытё ёмё хи-
уёттё, районы администрацийы минёвёрттё, цёр-
джытё ёмё скъоладзаутё. Ёрёфы районёй Фы-
дыбёстёйы Стыр хёсты хёцыд фондз мин адёйма-
джы, сёдё-
гёйттё ёрцы-
дысты хорзёх-
джын алыхуы-
зон хёстон ор-
дентё ёмё
м а й д а н т ё й ,
Махъоты Али-
хан та ссис Со-
ветон Цёдисы
Хъёбатыр, Ле-
нины дыууё ор-
дены кавалер,
Сырх Тыры-
сайы, Алек-
сандр Невски-
йы, Фыдыбёс-
тёйы хёсты I къёпхёны ёмё польшёйаг орден
"Грюнвальды Дзуар"-ёй. Махъоты Алиханы ном хёс-
сынц Цыколайы уынгтёй иу ёмё бынёттон скъола.
Мемориалон фёйнёг ауыгъд ис, Дзёуджыхъёуы кём
цард, уыцы уынджы — Бутырины 8-ём хёдзары къулыл.
Сёрмагонд акцийы фёлгёты йё номыл Цыколайы
ныссагътой ёртё мин талайы, Уёлахизы парчы байгом
кодтой бюст. Йё кадён фыст зарёг бацыд хъёбатыр-
тыл зарджыты сыгъзёрин фондмё, автор — Кертанты
Тъёхир.

САЛХЪАЗАНТЫ Светланё

Ёрёфы районёй

Йё ном рох нёу
Цыколайы мемориалон фёйнёг байгом кодтой

Советон Цёдисы Хъёбатыр Махъоты Алиханы
райгуырён хёдзары къулыл.

"Фыдыбёстё ёмё пад-
дзахады цымыдистё хёст-
ифтонг быцёуты бахъахъ-
хъёныны сёраппонд цы
дзыллон хъёбатырдзинад
ёмё ёхсар, фидардзинад
ёмё лёгдзинад равдыс-
той ёфсёддонтё, уый тых-
хёй 58-ём ёфсадён лё-
вёрд ёрцёуёд кадджын
"Гвардион"-ы ном ёмё ар-
дыгёй фёстёмё хуыйнёд
58-ём Гвардион иумё-

йагёфсёддон Суворовы
орденхёссёг ёфсад, —
загъд ис Указы.

Нё уацхёссёг

Цины хабар

Кадджын ном — 
58-ём 

ёфсадён
Зымёгмё — цёттёйё

Ёппёты фылдёр ту-
ристтё цёуынц Цёгат
Ирыстонмё. Республи-
кёйы Туризмы комитет
куыд фехъусын кодта, аф-
тёмёй январёй июлмё
регионмё ёрбацыд 368
мин уазёджы. Уый, фаро-
нимё абаргёйё, 30 про-
центы фылдёр у. "Ту-
ристты нымёц фылдёр
кёны азёй-азмё. Уый,
фыццаджыдёр, баст у,
регионы активонёй кёй
рёзы инфраструктурё,
бёлвырддёр зёгъгёйё,
хёхты", — фёбёлвырд
кодтой ведомствёйы.
Афёдзы кёронмё фе-

дералон ёххуысы фёрцы
Фыййагдоны, Зёрёмё-
джы, Уёллаг Цъёйы
арёзт ёрцёудзён уёл-
вёндагон сервис. Ног
объекттё срёвдз уы-
дзысты азы кёронмё, ал-
кёмдёр дзы уыдзён са-
нитарон зонё, хёрён-
дон, сувениртё кём бал-
хёной, ахём чысыл дука-
ни ёмё туристон инфор-
мацион центр. Уымёй
уёлдай ма, комитет куыд

хъусын кёны, афтёмёй
туристон къабазы рай-
рёзтён Цёгат Ирыстон
райста субсиди 607 мил-
уан сомы. Гранттё райс-
той стыр проекттё, кё-
цытё фёахъаз уыдзысты
ёрмёст туризм рапа-
рахат кёнынён нё, фё-

лё ма регионы экономи-
кёйы рёзтыл хорзырдём
фёзындзысты. "Рох кё-
нын нё хъёуы, Цёгат
Ирыстон уазджытён цы-
мыдисаг  кёй нёу ёр-
мёст туризмы алы хуыз-
тёй. Алы афоны дёр рес-
публикёйы уазёг йёхи-
цён ссардзён исты цы-
мыдисаг хъуыддаг. Ёмё

нём ёрвылаз дёр фёзы-
ны ногдзинад. Ныртёккё
арёзт ёрцыд ног туропе-
ратор "Тактика Тур". Но-
джы ма нё регионы фё-
зынд, раздёр чи нё уыд,
ахём  ног турпродукт, —
иммерсивон экскурси.

Фёндагамонёгимё ту-
ристтё хъусыл даргё
хъусёнтё бакёнынц
ёмё аныгъуылынц, нё
горёты алы рётты  бирё
азты размё цы цаутё
ёрцыд, уыдоны. Афтё ма
туристон программё Уфа
ёмё Хъазанёй Цёгат
Ирыстонмё архайы ёнё-
хъён аз ёнёсцухёй,

ёмё уый руаджы дёр ту-
ристты нымёц рёзы. Ту-
ристон программё са-
рёзта федералон туропе-
раторты стырдёртёй иу",
— загътой Туризмы коми-
теты.

ГАПБАТЫ Алетё

Фёлладуадзыны мадзёлттё

Уёрёсейы мидёггаг туризм ныртёккё йё тыхы
бацыд. Цёгат Кавказы федералон зылды дёр тынг
сырёзыд туристты нымёц. Кёмдёр фёсте аз-
задысты, Кавказы ёдасдзинады тыххёй "таурёгъ-
тё", ома дзы тёссаг у фыдбылызы бахауынёй,
ёмё абон Уёрёсейы цёрджытё ёхсызгонёй ёр-
бацёуынц, Советон Цёдисы рёстёг цы туристон
фёндёгтыл цыдысты, уыдоныл, алёмёты рёсугъд
хёххон ёрдзы нывтё фенынмё.

Фылдёр туристтё — 
Цёгат Ирыстонмё

Республикё Цёгат Ирыстон-Аланийы Парламенты
ёвдём равзёрсты ёхсёрдёсём ёмбырд уыдзён 2023
азы 28 сентябры 10 сахатыл Хицауады хёдзары ём-
бырдтёаразён залы (Сёрибары фёз, 1).
Депутаттё ёмё хуынд адёмы регистраци кён-

дзысты 2023 азы 28 июлы 9 сахатёй фёстёмё Хица-
уады хёдзары фойейы.
Телефонтё: 53-13-06; 53-33-16.

РЦИ-Аланийы Парламенты 
ёмбырды тыххёй

Хъусынгёнинаг

Йё аразджытё — Уёрёсейы Эндокринологийы национ
медицинон иртёстыты центр, Цёгат Ирыстоны Медицинон
академи ёмё республикёйы Ёнёниздзинад хъахъхъёны-
нады министрад ёмё Ёппётуёрёсеон ёхсёнадон
змёлд "Рёхснёг Уёрёсе". Ацы егъау мадзал баст у ду-
неон медицинёйы ахсджиагдёр  нысантимё, — цауддёр-
гёнгё экологон уавёры адёймаджы цард фёдаргъдёр
кёнын ёмё царды хёрзхъёддзинад фёхуыздёр кёны-
нимё, глобалон урбанизаци ёмё йемё баст фарстатыл.
Конференцийы раныхас кёндзысты эндокринологийы,
гастроэнтерологийы, неврологийы, ревматологийы, тера-
пийы ёмё иммунологийы къабазы раззагдёр уёрёсейаг
специалисттё. Ёркёсдзысты, медицинёйы ацы къабёзты
дунейы сё не 'руадзыны ёмё дзёбёх кёныны фёдыл
тырнындзинады фарстатём, стёй дёргъвётин царды ны-
рыккон дуджы, алфамбылай ёрдзы ивддзинёдтём ёмё
адёймаджы цард фёдаргъдёр кёныны фарстатём.
"Рёхснёг Уёрёсе" акци "Ёнёниз хёлцад — ёнёниз фи-
дён"-ы арёнты скёндзён интерактивон ахуыртё ёмё
мастер-къластё.

БЕКЪОЙТЫ Ларисё

Ёнёниздзинад

Ёртыккёгём 
ёппётуёрёсеон конференци

29 сентябрёй 1 октябрмё Цёгат Ирыстоны Медици-
нон академийы ацёудзён конференци " Адёймагён йё
кар ёмё царды хёрзхъёддзинад ныры дунейы: ёцёг-
дзинад ёмё гёнёнтё". 

58-ём ёфсадён лёвёрд
ёрцыд "Гвардион"-ы ном.
Уый тыххёй Указ ба-
фыста Уёрёсейы Федера-
цийы Президент Владимир
ПУТИН.

"Зёрдёйы низтём
цёстдарёг центр регио-
ны ёппёт кардиологон
службёйы куыстмё лём-
бынёг  кёсдзён,  йё
нысан — туджы ёлхъыв-
дады тыххёй тагъд ёх-
хуысмё чи фёдзырдта,
уыцы адёмы нымёц фи-
дар кёнын, республи-
кёйы медицинон уагдёт-
ты зёрдёнизёй рынчын-
ты хыгъд хёрзхъёд уагыл
ёххёст кёнын. Уыцы
куыст нын феххуыс кён-
дзён нё рынчынты кар-
диологийы медицинон
ёххуысад бёрзонддёр
ёмвёзадмё сисынён",
— загъта республикёйы
ёнёниздзинад хъахъхъё-
нынады министр Тебиа-
ты Сослан.
Центры руаджы ём-

бёлдзён ёркёсын, про-
филон специалисттём
йёхи чи ныффыста, рын-
чынтё кёдём ёрвыст
цёуынц, рынчындоны сё
сёвёрын куы хъёуа, уёд
уыдёттём. Феххуыс кён-
дзён тагъд ёххуысы
службёимё ёмгуыстад
фёхуыздёр кёнынмё,
рынчындонёй рафыссы-
ны фёстё рынчыны уа-
вёрмё кёсынмё. Уы-
мёй уёлдай ма ёмбёл-
дзён зёрдё ёмё да-
дзинты низтёй рынчын-
тён нырыккон иннова-
цион технологиты фёрцы
феххуыс кёнын

АГЪНАТЫ Розё

Мах Дзёуджыхъёуы Денджызон фистёгёф-
сёддонты уынджы 11-ём хёдзары цёрём.
Не 'хсён ис, куыд хистёр, астёуккаг, афтё

кёстёр фёлтёры минёвёрттё. Кёрёдзийы циныл
цин кёнём. Уёдё, Хуыцау бахизёд, фёлё зындзина-
ды рёстёг дёр нё алчидёр цёттё вёййы, кём —
ныфсёвёрён ныхасёй, кём — хъуыддагёй  тыхст
адёймаджы фарсмё балёууынмё.   

Нё  фондзуёладзыгон хёдзары цёрджытёй сё ал-
кёцыдёр  царды алы къабёзты йё арёхстдзинад,
зонд ёмё хъарумё гёсгё  фёллой кёны сыгъдёг-
зёрдё ёмё бонзонгёйё.  Ис дзы фёндзай фатерёй
фылдёр. Уыдонмё, хёдзарадон-коммуналон лёггёд-
ты уагёй иудадзыгдёр сё цёст дарынц цёрёнуатон-
коммуналон хёдзарад "Эра"-йы разамонёг Остъаты
Георги ёмё йё специалисттё. Сё арёхстджын архай-
ды руаджы нё хёдзары дондзёуёнтё, хёдзарадон
хауёццёгтё, сыгъдёггёнён хызтё сты хёрззылд.
Электрон тыхдёттёг ёмё рухсдёттёг телтё ёмё
рухсгёнёнты куыстмё  дёр фау ёрхёссён нёй. 
Нё хёдзары алыварс цы кёрдёг ис, уый иудадзыг-

дёр кёрдынц ацы  куыстуаты  фёлтёрдджын специа-
листтё, бёлёстё ёмё къудзитё, къахвёндёгтё,
хёдзармё бацёуёнты аивдзинадмё  дёр  сё  хъус
дарынц. Уёдё хёдзары кёрт дёр алы бон дёр вёййы
хёрзмарзт ёмё   хёрзёфснайд.  
Нё бирёуёладзыгон хёдзары кёртмё  уазёджы

хуызы чи ёрбафты, уыцы адёмёй алчидёр ёхсызго-
нёй дис фёкёны йё аивдзинадыл. 
Уый тыххёй нё нё уарзон газет "Рёстдзинад"-ы

фёрстыл бузныг зёгъын фёнды  цёрёнуатон-ком-
муналон куыстуат "Эра"-йы сёргълёууёг Остъаты
Шалвайы фырт Георгийён ёмё йё бёрны кусёг фёл-
тёрдджын специалисттён. Царды ёмё дёсныйады
ёнтыстытёй кёддёриддёр сё алкёй зёрдётё дёр
рухс ёмё райдзаст уёнт! 

ДЗАТТИАТЫ Хъазыбег, 
Дзёуджыхъёуы Денджызон 

фистёгёфсёддонты уынджы 
11-ём хёдзары цёрёг, фёллойы ветеран 

Ногдзинад

Ёххуыс — 
зёрдё ёмё
дадзинты 
низтёй 

рынчынтён
Зёрдёйы низтём йё

цёст чи дардзён, ахём
центр сараздзысты Цёгат
Ирыстоны Республикон
клиникон рынчындоны
бындурыл. Йё сёйраг
нысан уыдзён регионы
зёрдёйы-дадзинты низ-
тёй мёлёты цаутё фё-
ныллёгдёр кёнын.  

Фыссынц "Рёстдзинад"-мё 

Бузныг сё стём

— Сиахсён хъайла цё-
мён кёнынц, стёй йын
кёнёггаг ёхца фидын
раст у?

— Зёгъын хъёуы уый,
ёмё чызг лёппуйы цы-
фёнды уарзт куы кёна,
уёддёр ын не 'мбёлы
лёппуйён "ракур мё" зё-
гъын. Уый худинагыл нымад
у, ирон чызгён сёрмё
хёсгё нёу. Чызг йё уёз-
дандзинадёй фидауы. Ёмё
лёппу дёр, ахём чызгыл
йё цёст куы ёрёвёры,
уёд ём йё минёвёртты
барвиты. Куы бафидауынц,
уёд къуыри фёстёдёр, си-
ахс, къухылхёцёг, ём-
дзуарджын ёмё йё хё-
лёрттё, куы баизёр вёй-
йы, уёд бацёуынц йё ка-
истём. Изёрёй уый тых-
хёй бацёуынц, цёмёй
сиахсы хистёртёй мачи
фена. Уымён  ёмё сё уый
ёфсёрмы кёны. Уымё
гёсгё, ацы цыд хуыйны
"сусёг цыд". Сиахс йемё
бахёссы къафеттё ёмё
чындзён лёвёрттё. Фёси-
вёд сын саразынц хъазт,
стёй ёфсинтё ёрцёттё
кёнынц алыхуызон хёри-
нёгтё. Уыцы хёринёгтёй
сё сёйрагдёрыл нымад
вёййы хъайла. Дыккаг хатт
сиахс йё хёлёрттимё ба-
цёуы йё каистём, чындзы
цы бон рахёссынц, уыцы
изёр, ёмё уый та хуыйны
"сиахсы цыд". Уыцы изёр
дёр фёсивёд ёхсызгонёй
фенхъёлмё кёсынц сиахсы
ёрбацыдмё, ёмё ёфсин-
тё ёрцёттё кёнынц алы-
хуызон хёринёгтё. Уыцы
хёринёгтён сё иу вёййы
хъайла. Ёркёсём-ма лём-
бынёг, кёцёй рацыд сиах-
сён хъайла кёныныы фётк,
уымё.

Хистёртёй куыд фе-
хъуыстон, афтёмёй, дам-
иу, сиахс йё каистём куы
фёзынд, уёд дзы хъуамё
бирё рёстёг ма бафёсти-
ат уыдаид. Стёй йё ёххор-
магёй рауадзын дёр худи-
нагыл нымад уыд. Уёд
адём цыдысты саргъы
бёхтыл кёнё бёхуёрдёт-
ты, ёмё-иу сё бирё рёс-
тёг бахардз кёнын хъуыд,
цёмёй сё къонатыл сём-
бёлдаиккой. Ёмё, кёй
зёгъын ёй хъёуы, фёнда-
гыл цёугёйё-иу сёххор-
маг сты. Уымё гёсгё канд
сиахсён нё, фёлё алы уа-
зёгён дёр хёдзары хё-
рын кодтой, стёй ма йын
йемё фёндаггаг дёр
ёвёрдтой.
Бафиппайын хъёуы уый,

ёмё хёринёгтёй ёппёты
тагъддёр сцёттё вёййы
хъайла. Сиахсён хъайла
ныры рёстёг дёр кёнынц

"сусёг цыд"-ы ёмё "сиах-
сы цыд"-ы дёр. Ёмё йё
кёнёггаг ёфсинтё сиах-
сёй ёхца кёй домынц, уый
фыдуынд хъуыддаг у, ирон
ёгъдауы йын бынат нёй.
Ирон хёдзар йё уазёгён
йё цёхх, йё къёбёр ни-
куы уёй кодта. Сиахс йё-
хёдёг, бузныджы охыл,

кёд ёфсинтён къафетты
аргъ ёхца ёрёвёра фын-
гыл, уёд хорз. Домын тых-
ми у, ёмё тыхмитёй та
ёгъдау скёнён нёй.

— Интернеты ныхас
цыд, чындзёхсёвы сы-
вёллёттён мёнг ёхца-
тё куыд лёвёрдтой,
уый тыххёй. Ёмё уый
ирон ёгъдаумё исты
бар дары?

— Фыццаджыдёр, ба-
фиппайын хъёуы уый, ёмё
дзырд "мёнг"-ён йё ми-
дис афтид кёй у, сайд,
гадзрахатдзинад кёй ёв-
дисы. Ёмё канд ёхцайы
фёрёзтёй нё, фёлё уд-
гоймёгтёй дёр мёнг
адёймёгтё вёййы. Куы
йём бакёсай, уёд сывёл-
лоны загъдау: "Ёдде — ду-
ду, мидёгёй та — ницы".
Ахём адём вёййынц уды-
хъёдёй мёгуыр, стёй
ёгъдауёй афтид.

Чындзёхсёвы сывёл-
лёттён мёнг ёхцатё чи
уёрста, уый йёхёдёг
мёнгёрдтён сё бынёй
ласгётёй уыд. Уый уыцы
архайдёй сывёллётты
цёсты йёхицён кад скё-
нынмё хъавыд, фёлё йын
дзы ницы рауад, йёхи
фёхудинаг кодта, йёхиуыл

худинаджы гакк сёвёрдта.
Адём адём сты, уыдоны се
'ппёты нё асайдзынё.
Адёймагён дыууё цёсты
ис, адёмён та — бирё,
мингай цёстытё, ёмё уы-
дон хуыздёр, фылдёр
ёмё лёмбынёгдёр уы-
нынц, царды цы цаутё цё-
уынц, уыдон. Стёй бафип-
пайын хъёуы уый дёр,
ёмё ирон адёммё сё
тъымы-тъымайы дёр никуы
уыд ахём ёгъдау ёмё
чындзёхсёвы исчи ёхца-
тё уара, уый ирон ёгъдау
нёу, ёмё йыл нё къух си-
сём.

— Чызджы куы аскъё-
фынц, уёд йё фёстё
лёбурёг чи ацёуы, уы-
донмё сиахсаг хъуамё
йёхи равдиса?

(Кёрон 4 фарсыл)

Фарст-дзуапп

Фёрсёг 
рёдигё нё кёны

Цёгат Ирыстоны скодтой, "Альфа"
ёмё "Вымпел"-ы фёмард уёвёг
хёстоны номыл практикон ёхстытёй
турнир.
Архайдтой сё ёппёт бёстёйы

алы регионты спортсментё.  Уёрё-
сейы практикон ёхстыты федера-

циимё баныхас кёнгёйё, хъуыддаг
бантыст бёгёныфыцён компаниты
къорд "Бавари"-йы фёрцы. Офи-
циалон ёгъдауёй турнир ссис масте-
рон, ёдёппётёй дзы архайдтой 60
адёймаджы.  

Нё уацхёссёг

Хёстонты номыл

Практикон ёхстытёй турнир

Ацы адёмы архетипикон
сконд рабёрёг, Уёрёсе
XVIII ёнусы  ёмбис цы
хёстыты архайдта ёмё
ныры онг дёр архайы, уым
ирёттё сёхи куыд рав-
дыстой, уым. Фыдыбёстаг
историйы хъёбатырдзи-
нады ацы сыфы фыссынц
уырыссаг инёлёрттё:
И.Ф. Тутолмин: "Ацы адё-
мён  (ирёттён) ёмбёлы
ёппёты уёлдёр хёрзи-
уёг радтын, сё хъёбатыр-
дзинадён кёрон нёй, нёй
йём аиппытё ёрхёссён
дёр. Дунайы фалемё
фёндаг байгом кодтой, 22
июнёй фёстёмё кавказаг
бригадтён знёгтимё хё-
цыны тыххёй байгом код-
той бирё хъуыддёгтё,
дзаг сты ёнаипп ёвзыгъд-
дзинадёй, иннётёй уёл-
дай Дели-Сулайё  Граде-
иштийы сёрты суанг Са-
мовиды онг ёмё уырды-
гёй Плевнойы сёрты Лов-
чийы акъоппытём фёндаг
сёхи тугёй байгом код-
той";
М.Д. Скобелев: "Ирон

дивизион йёхи равдыста
удуёлдайё, диссаджы
хъёбатырёй, раппёлыны
хуыздёр мадзёлтты аккаг
сты". Уымё гёсгё Дуна-
йаг ёфсады Сёйраг Ко-
мандёгёнёг, Цытджын
къниаз Никъала Романов
тел арвыста Кавказы Ёх-
хёстбарджын минёвар,
Цытджын къниаз Михаил
Романовмё: "Паддзахы
барвёндёй дём фыссын,
рарвит мын ирётты, дё
бон цас у, уый бёрц, бёх-
тимё. Ирёттё хъёбатыр-
тё сты, ахёмтё бирё
нёй. Фылдёр ёмё мын
рёвдздёр рарвит. Ирёт-
тё куыд хёцыдысты, аф-
тёмёй сын Георгийы ты-
рыса ракурдзынён".
Ир-ас-алайнаг бёх-

джынтыл дисы бацёуёг
Романовты паддзахы хё-

дзар сё бахуыдта элитон
хёстон дёлхайадмё — Йё
Императорон Уёлдёрдзи-
нады Хи Къанвоймё. Ацы
дёлхайад Паддзахы ёфса-
ды ёмё Паддзахы бинон-
ты сёфтёй дарддёр эми-
грацийы фёцард 1990 аз-
мё. Уёд йё цардёй ахи-
цён Къанвойы фёстаг
хистёр афицер, Ирысто-
нёй  рацёуёг Мыстулаты
Елмёрза Дзанчехъойы
фырт. 1917 азы октябрмё
инёлёрттё уыдысты 37,
Георгийы дзуары кавалер-
тё 379, афицертё — 2588.
Уымёй ирёттё Уёрё-
сейаг империйы иннё
адёмты фёсте ныууагътой.
Историон уыцы сгуыхтдзи-
над ёрцыд Советон хи-
цауады заман дёр. Фы-
дыбёстёйы Стыр хёсты

дзыллон хъёбатырдзинад
равдисгёйё, ирёттё
схызтысты  Хёстон Намы-
сы Олимпмё, цёгатирай-
нёгты традицитё дард-
дёр кадимё ахастой.
Сёрмагонд бёрёггё-

нёнтё адёймаджы уёнг-
ты ахъарынц. 1941 азёй
1945 азмё Цёгат Ирысто-

нёй фронтмё ацыд 90 мин
адёймаджы, уыдонёй 45
мины фёстёмё нал ссы-
дысты, алы дыккаг дёр
фёмард. Хъёбатырёй
райстой сё мёлёт Гёз-
дёнты ёмё Кобегкаты авд
ёфсымёры; Хестанты, Те-
мыраты ёхсёз ёфсымё-
ры; Токаты, Хъалёгаты,
Гуыриаты, Тургиты, Бясты,
Боллоты, Сеойты, Дзобла-
ты, Тахохты, Бёройты, Ба-
саты, Уазёгты, Дыгуры,
Хъесаты, Дзебойты ёфсы-
мёртё; фёйнё цыппар
фырты фесёфт цёгат-
ирыстойнаг 52 бинонтёй;
Советон  Цёдисы Хъёба-
тыры ном райстой 35 хёс-
тоны, уыцы бёрзонд ном
райсынмё ма бёлёвёрд-
той 36 архайёджы дёр,
фёлё йё цавёрдёр

аххосёгты тыххёй нё
райстой; инёлары цинтё
радтой 35 афицерён. Со-
ветон Цёдисы цёрёг
адёмты ‘хсён уый у ёп-
пёты бёрзонддёр ёвди-
сён.
Фёнды мё бафиппа-

йын: Сталины фыды фыд
уёды заман тох кодта
гуырдзиаг феодалтимё.
Уыдон паддзахы адми-
нистрацийы ‘рдыгёй истой
ёххуыс, ёнёзакъонёй ар-
хайдтой сё хицаудзинад
хуссайраг ирёттыл ёрё-
вёрыныл. Сё къухы
ёфтгё дёр бакодта, абон
нё бон бацамонын у,
Ирыстоны фёзуёттё
Гуырдзыстон йёхирдыгёй
куыд фёкодта, уый. 
Дзугаты хёдзарвёнда-

гён ахсджиаг уыд сёри-
бардзинад, рёстагдзинад-
мё къёрцхъус уёвын, уы-
дёттё систы фидёны
стыр паддзахады раза-
монёджы миниуджытё.
Хёрзёрыгонёй Сталин
бацыд  фёллойгёнджыты
аккаг цардыл тохгёнджыты
рёнхъытём ёмё кёрон-
мё дёр адёмы хицаудзи-
надыл ёнувыдёй баззад.
Францаг зындгонд фыссёг
Анри Барбюс Сталины тых-
хёй зёрдёмёхъаргё до-
кументалон уацмыс ныф-
фыста, схуыдта йё "Ног
дуне кёй фёрцы байгом,
ахём адёймаг".
Цёгатирайнёгты хъё-

батыр идеологийы уылты
Иосиф Сталин советон
адёмы ахуыдта Ног Дуне-
мё, историйы ёмбал кё-
мён нё уыд,  ахём Уёла-
хизмё. Уыцы фёндаг абон
дёр Уёрёсейён ёмё
ёппёт дзыллётён у
ахсджиаг. Этногенетикон
бастдзинад историон ёгъ-
дауёй хъёбатыр бынтимё
Сталины царды сёйраг-
дёр рахёцён сбёрёг
кодта. Йё архетипы хи-
цёндзинёдтё та — бын-
тондёр, афтёмёй йын
радтой уёлдёр хёстон —
Советон Цёдисы Гене-
ралиссимусы цин.

ДЗАНАЙТЫ Хадзымёт,
Цёразон Ос-Бёгъатыры

номыл Национ рёзты
институты директор

Историмё раздёхгёйё

2. Йё национ архетип

Ахём хъуыдымё ёр-
цыдысты нё республи-
кёйы цёрджытё. Уыдон
донён аргъ скодтой 4,2
баллы, уёрёсейаг астё-
уккаг ёмвёзадёй уёл-
дёр нымёц. Дзёуджы-
хъёуы доны хёрзхъёд-
дзинады уавёр бёрёг-
гонд ёрцыд, горёты про-
мышленнон хауёццёгтё
кёй нёй, уымёй. 
Хорзыл нымад ёрцыд

нё горёты уёлдёф дёр.
Фыццаджыдёр,  уёлдёф
чи чъизи кёны, ахём про-
мышленнон объекттё дзы
бирё нёй. Дыккаджы та,

ёппёт зианхёссёг алы-
хуызон  буаргъёдты  98,6
проценты цёуынц  нывы-
лгонд.  Иннё горётты та
сё процент 50,9-ёй у би-
рё ныллёгдёр.
Уёдё, хъёр, уынёр,

хъёлёба ёвзёрёрдём
ахадынц фёллойы архай-
дыл, ахуыр ёмё фёл-
ладуагъдыл. Ацы бёрёг-
гёнён дёр Дзёуджы-

хъёуы ныллёг у. Ёр-
мёстдёр, бынёттон цёр-
джыты 0,6 проценты разы
не сты ацы уавёрёй.
Рёстёмбис нымадёй
Уёрёсейы  ацы бёрёг-
гёнён уёлдёр у 10,5
проценты. Цёгат Ирысто-
ны сёйраг горёты арёз-
тёдты фёз дёр чысыл у.
Уымёй уёлдай дзы цъёх-
вёлысты бынёттё ёмё
парктё бирё ис. Ацы ран
дёр та уёрёсейаг  иннё
регионтё фёсте баз-
задысты.
Стыр куыст цёуы Дзёу-

джыхъёуы быронимё

дёр. Ёппёт хауёццёгты
54,85 проценты куыстгонд
цёуынц, горёты цёрджы-
тё разы сты коммуналон
службёты куыстёй дёр. 

"ВЭБ.РФ"-ы индекс ёх-
хёссы  Уёрёсейы 218
егъау горётыл. Аналити-
кон ёргом  бындурёй
пайда кёнынц хицауад,
бизнес ёмё горётёгтё.

Нё уацхёссёг

Бёрёггёнёнтё

Нё дон — иттёг хорз,
уёлдёф дёр — афтё

Анри Барбюс Сталины тыххёй загъта афтё:
"Адёймаг ахуыргонды сёримё, кусёджы цёсгоми-
мё ёмё хуымётёг салдаты дзаумайы".  Сталины
тыххёй ныхас кёнгёйё, хъуамё цыбырёй зёгъём
йё национ архетипы гуырёнты тыххёй, уый, ёнё-
мёнг, фёбёрёг йё политикон рёзты ахъаззагдёр
тыхыл. Ам ёрхёсдзыстём ирон адёмы архетипи-
кон документалон ёвдисёндартё.

Ёмбырды куыд рай-
хъуыст, афтёмёй респуб-
ликёйы эпидемион уавёр
тёссаг ёмвёзадмё не
схызт, респираторон низ-
тёй рынчынтё ис, фёлё
медиктё сё цёст дарынц
уавёрмё. Уыдёттё фе-
хъусын кодта Цёгат Иры-
стоны сёйраг санитарон
дохтыр Тыбылты Алан.
Йё ныхасмё гёсгё, 106
мин адёймаджы скодтой
гриппы ныхмё вакцинаци.
Дзанайты Барис бафё-
дзёхста уавёрмё цёст
дарын, иртасын ёй, хъёу-
гё мадзёлттё аразын.
Зёххы хёйтты тыххёй

хаццоны фиддонтё куыд
ёмбырдгонд цёуынц, уый
тыххёй радзырдта Хицауа-
ды Сёрдары фыццаг хё-
дивёг Ёгъуызарты Му-
рат. Дзанайы-фырт фё-
сидт районты разамон-
джытём, цёмёй хъус ёр-

дарой, ёмё зёххы хёйт-
ты фиддонтё афойнадыл
ёмбырдгонд цёуой.
Дарддёр Хицауады ра-
замонёг куыд фёбёрёг
кодта, афтёмёй хъуамё
февналой къазнайады
ёфстёуттё исыны ба-
дзырдтё бафыссынмё.
Ахуырад ёмё наукёйы

министр Алыбегты Эллё
куыд радзырдта, афтё-
мёй ныртёккё ахуыргё-
нён чингуытё балхёдтой
250 милуан сомёй. Бын-
тондёр чингуытё баивтой
1, 5, 6 кълёсты. Дарддёр
дёр уыдёттыл куыст цёу-
дзён. 2024-2025 азты
бындурон цалцёг скён-
дзысты 20 скъолайы, фё-
лё ма рагагъоммё рав-
зёрстой 27 скъолайы
дёр. Нырмё сцалцёг код-
той 66 ахуыргёнёндоны.
РЦИ-Аланийы Сёргъ-

лёууёг Сергей Меняйло

куыд бахёс кодта, афтё-
мёй уал ахуыргёнджыты
мыздыл бафтыдтой. Алы
аз дёр уыцы нысантён

лёвёрд ёрцёуы 500
милуан сомы. Ёмбырды
ма рёгъмё рахастой
фёндёгты цалцёджы
фарстатё. Хъуамё ёппёт
хёйттыл дёр куыст цёуа
сёрёндёрёй. 

"Стыр куыст нём ён-
хъёлмё кёсы, уёлдай
ёргом аздахём национ
проекттём, паддзахадон
программётём. Хъуамё
арёзтадон-монтажгёнён
куыстытё конд ёрцёуой
хёрзхъёдёй. Уый фёстё
базилой объекты алыварс
фёндёгтём. Республи-
кёйы Сёргълёууёг нё
размё цы хёстё ёвёры,
уыдонмё хъуамё уём
къёрцхъусдёр", — загъта
Дзанайты Барис.

РЦИ-Аланийы 
Сёргълёууёджы
ёмё Хицауады 
пресс-службё

Хицауадёй

РЦИ-Аланийы Хицауады Сёрдар ДЗАНАЙТЫ Барис
скодта ёрвылкъуырион аппаратон ёмбырд. Архайдтой
дзы министртё, федералон структурёты минёвёрттё,
ведомствёты разамонджытё, районты хицёуттё.

Эпидемион уавёр. 
Ахуырад. Фёндёгтё. 

Ёрёджы нём Ныхасмё, йёхёдёг куыд загъта,
афтёмёй иу ёрыгон сылгоймаг телефонёй ёрба-
дзырдта, йё ном схуыдта Аминё. Уымё уыди куыр-
диат, цёмёй йын йё фарстытён газеты фёрстыл
дзуаппытё радтём. Ёз ын зёрдё бавёрдтон, йё
ныстуан ын кёй сёххёст кёндзынён, ёмё мё царды
фёлтёрддзинад, стёй мё зонындзинёдтё куыд амо-
нынц, уымё гёсгё йын йё куырдиат ёххёст кёнын.

Паддзахадон корпораци "ВЭБ.РФ"-ы хыгъ-
ды бёрёггёнёнтём гёсгё, уёрёсейаг го-
рёттёй хёрзхъёд дон кём ис, уыдонёй иу у
Дзёуджыхъёу дёр. 

Таймуразы нё республикёйы чи
нё зоны, ахём адёймаг стём ра-
зындзён. Ирыстоны медицинё-
йён цы бирё хёрзты бацыд, уыцы
фёрнджын хъуыддёгтён баны-
майён дёр нёй. Кёддёр зынд-
гонд фыссёг Николай Чернышев-
ский афтё загъта: медицинёйы
сёйраг хос йёхёдёг дохтыр у,
ёмё, ёхсёнады ёнёниздзина-
дыл фыдёбонён ын ёрдз цы стыр
тыхтё дётты, уыдон фесёфиккой
ёнё йё аудындзинадёй.
Цёмёй арёзт у адёймаджы

цард? Ёнёнхъёлёджы цаутёй,
ёхсызгон рёстёджытёй, зёр-
дёйы арфы чи ныффидар вёййы,
ахём мысинёгтёй. Ёмё уыцы
мысинёгтёй бирё хатт ёнёхъён
уацмыс ныффыссён дёр вёййы.
Уыцы мысинёгтёй райдыдта Бу-
тайы-фырт йё ныхас дёр.

"Дёуёй хорз дохтыр 
рауайдзён"

— Райгуырдтён 1948 азы, 27
сентябры, Хетёгкаты Къостайы ра-
йоны, Ног Дигора кёй хуыдтой,
уыцы хъёуы, абоны Назраны. Мё
ныййарджытё Майрём ёмё Ба-
ситы Тамарё Алагирмё цёрынмё
куы ралыгъдысты, уёд мё астазон
скъоламё радтой, уый фёстё дзы
80-ём азты Ногдзауты хёдзар
уыдис. Уыцы рёстёг Тёмисчъы
сывёллётты санаторийы сёйраг
дохтырёй куыста Цёгёраты Алык-
сандр. Мё мад ёмё мё мё фыд
санаторимё арвыстой. Иу бон куы
уыди, уёд нё хъомылгёнёгимё,
Ёрыдоны доны сёрты цы ауындз-
гё хид уыд, уый сёрты фёцёй-
цыдыстём. Ёвёццёгён, зёронд
уыдысты йё бёндёнтё ёмё
фёйнёгёй конд ахизён — нё бы-
ны ныттыдтой, ёмё абухгё дон-
мё иууылдёр ныххаудыстём.
Куыддёртёй былмё рабырыдтён
ёмё куы ауыдтон, дон мын ме
'мбёлтты фёласы, уёд фёстёмё
ныззылдтон мёхи донмё ёмё сё
куыддёртёй былмё раластон. Нё
хъомылгёнёг та йё сёр ныццав-
та, ёмё йё хъёдгомёй туг кал-
дис. Ёз мё мидёггаг хёдон фел-
вёстон ёмё дзы сылгоймаджы
сёр бабастон. Уый тыххёй мё ли-
нейкёйы Цёгёраты Алыксандр
тынг раппёлыд ёмё мын, Кады
гёххётт ратгёйё, афтё бакодта:
"Дёуёй хорз дохтыр рауайдзё-
нис". Уёд мё хъуыдыты сёвзёрд
дохтыр суёвыны бёллиц дёр.

Ахуыры азтё
— Астазон скъолайы фёстё

Алагиры 2-ём скъолайы кёронмё
ахёццё кодтон мё ахуыр, ёмё
1966 азы бацыдтён нё республи-
кёйы медицинон институтмё. Сту-
дент ма уыдтён, афтё 1970 азы
райдайёны Дагестаны ‘рцыд стыр
зёххёнкъуыст, ёмё сёрды мёй-
ты ёппёт Советон Цёдисы алы
рёттёй ацы ранмё студентты
арёзтадон къордтё ёрвыст цы-
дысты алыхуызон объекттё фёс-
тёмё саразынмё. Цёгат Ирысто-
нёй дыууё ахём къорды ацыд
Мединститут ёмё ЦИПУ-йы сту-
денттёй. Ёз уыдтён дохтыры
хёстё ёххёстгёнёг. Уыцы рёс-
тёг, августы мёйы, Дагестаны
сыстад рын, халеры эпидеми ра-
хёлиу, ёмё архайдтон мёлёт-
хёссёг хёцгё низы ныхмё ма-
дзёлттё ссарыныл.

6-ём курсы студент уыдтён,
афтёмёй кусын райдыдтон Тагъд
ёххуысы клиникон рынчындоны
хирургон хайады медицинон ёф-
сымёрёй ёмё дзы бакуыстон ин-
ститут фёуыны онг. Кём архайд-
тон ёмё кёй скодтон, ахём опе-

рацитё — 70. Уёд дзы хирургтёй
куыстой Хъёлыцты Валери, Ата-
раты Эдуард, Кёлухты Сергей.
Уыдон уыдтой мё арёхстдзинад
ёмё мыл ёууёндыдысты. Уыцы
рёстёг мё зонындзинёдтё фё-
хъёздыгдёр кодтон, куыд асси-
стент, афтё ёмё практикон дох-
тыр-хирург дёр, фёзынд мём
фёлтёрддзинад.
Медицинон институты фёстё

мё арвыстой Уёлладжыры комы
Холысты дохтырты пункты сёргъ-
лёууёгёй. Мёхёдёг дзы уыдтён
дохтыр дёр ёмё медицинон ёф-
сымёр дёр. Бахъуаджы сахат ёх-
хуысмё тагъд кодтон ёрзёткъа-
хён фабрикёйы кусджытём ёмё
Холысты алыварс хъёутё Уёллаг
ёмё Дёллаг Уыналы цёрджы-
тём. Ёнёнхъёлёджы фыдбылы-
зы цау-иу куы ‘рцыдис, уёд-иу
хёххон ирвёзынгёнджытимё
ныххызтён шахтёмё, цёмёй,
куыд тагъддёр, афтё медицинон
ёххуыс бакодтаин фыдбылызы ба-
хауёг шахтертён. Шахтёмё ных-
хизыны бар та мын радтой ёрзёт-
къахёнты хицау Туаты Алык-
сандр ёмё Дзылыхты Максим.
Афтёмёй уёззау экстремалон уа-
вёрты афёдз ёмё ёрдёгмё
мёлётёй фервёзын кодтон ёр-

тё шахтеры.
Бацархайдтон хёххон хъёуты

цёрджытён диспансеризацийы
мадзал саразыныл дёр. Операци-
тё та скодтон, алыхуызон рёсыды
къуыбёрттё йё буарыл кёмён
уыд, уыцы адёймёгтён. Мё раза-
мындёй бар ракуырдтон, цёмёй
мын хирурджы сахёттё дёр рад-
таиккой Нузалы рынчындоны.
Иухатт мём пунктмё бёхыл

ёрбазгъордта ёвзонг лёппу, йё
фыд фыййау уыд ёмё йыл ёваст
цыдёр ёрбамбёлд. Куыд рабё-
рёг фёстёдёр, афтё йё тъёнг-
тё фелхынцъ сты, ёмё лёг арв-
мё асинтё ёвёрдта. Ёз фёстё-
мё ёрбаздёхтён мё кусён
бынатмё ёмё тагъд ёххуысы ма-
шинёмё адзырдтон, цёмёй
тыхст рынчыны аластаиккой Нуза-
лы рынчындонмё. Лёппуйы маши-
нёйы йё фыдимё сбадын кодтон,
мёхёдёг бёхыл рацыдтён. Ёх-
сёвыгон уыд, ёмё мё развёнда-
гыл ауыдтон хёрджытё хизгё. Уы-
дон нё размё рагёпп кодтой.
Бёх фётарст ёмё къардиуы бы-
лёй асхъиудта. Нё зонын, цы зёд,
цы дуаг мё бахъахъхъёдта, фё-
лё, мё фёрсчытё саст, афтё-
мёй кёрдёджы цупёлттыл хёцгё
уёлёмё бонырдём сбырыдтён.
Хёдзармё тыхтёй-амёлттёй ба-
цыдтён. Рыстёй нал фёрёзтон,
ёмё мё Нузалы рынчындонмё
аластой…

Дёсныйады 
фёндаг

Холысты фёстё, 1976 азы, Бу-
тайы-фырт кусын райдыдта Нузалы
рынчындоны хирургёй. Йёхёдёг
куыд радзырдта, афтёмёй уый
уыдис тынг хорз рынчындон йё

ёвдадзы уавёртё ёмё уёлдё-
фимё. Рынчындоны бынёттё уы-
дис 100 адёймагён, ёмё иу сын-
тёг дёр афтид никуы уыд. Ёдзух
дёр дзы рынчынтё бирё Садон,
Галон, Зджыд ёмё иннё хёххон
хъёутёй. Цалдёр мёйы бакуыста,

ёмё йё аивтой Алагиры астёук-
каг рынчындонмё хирургёй. Сёй-
раг дохтырёй дзы уёд Легкойты
Барис куыста. Таймуразы снысан
кодта тугисён хайады сёргълёу-
уёгёй, стёй та — сёйраг дохтыры
хёдивёгёй. Уыцы аз ёй рав-
зёрстой районы медицинон кус-
джыты профцёдисты комитеты
сёрдарёй дёр.

1980 азы ёрыгон специалисты
арвыстой Мёскуымё ординатурё-
мё. Уый уыдис, ёппёты фыццаг
Мёскуыйы 2-ём институты цы ног
хайад байгом — "Организация и
управление здравоохранением",
зёгъгё, ахём дёсныйад. Ахуыры
фёстё стажировкёйы уыд Сове-
тон Цёдисы ёмё УСФСР-йы
Ёнёниздзинад хъахъхъёнынады
министрадты.

Стажировкёйы рёстёг Астёук-
каг Азийы тиф ёмё гепатит адё-
мыл куы сыстадысты, уёд Тай-
мураз эпидемийы ныхмё ма-
дзёлттё саразыны фёдыл цы
стыр куыст бакодта, уыдон нё фе-
рох сты хурсыгъд бёстёйы цёр-
джытёй абон дёр. Уёвгё, Бу-
тайы-фыртён йё туджы уыдис
адёмы хорзёхён архайын. Кём-

дёриддёр-иу ёрлёууыд, уым
фарны хъуыддёгтё рёзыдысты,
фёстёдёр ын Фыдыбёстё буз-
ныджы ныхёстё цёй тыххёй
загъта, ахёмтё. Ординатурёйы
фёстё Алагиры астёуккаг рын-
чындоны сёйраг дохтырёй нысан-

гонд куы ‘рцыд, уёд бацархайдта
куыстуат раззагдёрты рёнхъмё
ракёныныл. Фёстёзад дёр никуы
уыд, кёй зёгъын ёй хъёуы, рын-
чындон, фёлё рёстёг уыдис алы
мадзалён дёр аразёг.

— Абон дёр мё цёстытыл уа-
йынц, кёй дзы ёрёййёфтон, уы-
цы дохтыртё: Ёмбалты Зауырбег,
Дзантиаты Дзамболат, Мысыкаты
Мария, Гуыриаты Италия, Метре-
вели Зая ёмё Легкойты Барис.
Уыдон ахём фёлтёрдджын ёмё
дёсны специалисттё уыдысты,
ёмё сём ёндёр районтёй дёр
цыдысты рынчынтё. Фёлё мё
царды ёппёты зынгёдёр бынат
ахсы ёмё мё ахуыргёнёгыл ны-
майын, нё республикёйы ёнё-
низдзинад хъахъхъёныны систе-
мё чи райрёзын кодта, 26 азы ми-
нистрёй чи фёкуыста, уыцы куы-

рыхон разамонёг Кучиты Барисы
фырт Эльбрусы. Уый мё разён-
гард кодта дарддёры ахуыры
фёндёгтём, — дзырдта Таймураз
Кучиты Эльбрусы ном сёнусон

кёныны фарстайыл Бутайы-фырт
бацархайдта, ёмё 2017 азёй
фёстёмё йё ном хёссы Рес-
публикёйы клиникон рынчындон;
кём цардис Эльбрус, уыцы хёдза-
ры къулыл та сёвёрдтой мемо-
риалон фёйнёг. Бутаты Таймура-
зы 1986 азы аивтой Республикон
клиникон рынчындоны сёйраг дох-
тырёй, ёмё ёртё азы фёстё
рынчындон Уёрёсейы Хуссарварс
регионты ‘хсён социалистон
ерысты бацахста дыккаг бынат.
Схорзёхджын сё кодтой дыккаг
къёпхёны дипломёй.

Хёстон быцёутё
ёмё гуырдзиаг 
неонацисттём 

уацары
90-ём азты райдайёны мёхъё-

лон-ирон быцёутё ёмё алыхуы-
зон терактты цауты Таймуразы ра-
замындёй коллектив ёхсёвёй-
бонёй, фёллад нё зонгёйё,
куыстой, мёлёт ёмё царды
'хсён чи уыдис, уыцы уёззау цёф
хёстонты фервёзын кёныныл.
Уыимё, дыууёты ‘рдыгёй дёр —
ёфсёддонтё ёмё хуымётёг
адёмы. УФ-йы Ёнёниздзинад
хъахъхъёнынады министрады уы-
наффёмё гёсгё Бутайы-фырт
Цёцён ёмё Хуссар Ирыстонмё
ёрвыст цыдис медикаментон уёз-
ласён машинёты специалистты
къордимё. Куыд тёссаг хёс уы-
дис, уый алы адёймаг дёр ёмба-
ры. Алы уысм дёр мёлёт сё
фёстё зылдис.

— Хуссар Ирыстонмё ахём уар-
гъимё куы цыдыстём, уёд нё ма-
шинётё фёсте аззадысты. Нё
размё автоматтимё гуырдзиаг
неонацисттё рагёппытё кодтой
ёмё нё баурёдтой. Мён ёмё
машинёйы шофыры цыдёр нык-
кёнды ныппёрстой ёмё нё уым
уацары дардтой. Иубон мё схизын
кодтой ёмё мё хынцфарст кёнын
райдыдтой, чи дён, кёцёй дён
ёмё цы кусын уым, уыдёттёй.
Ёз сын ёмбарын кодтон, дохтыр
кёй дён ёмё хостё кёй ласын.
Нё мыл баууёндыдысты. Кёдём-
дёр нё къулрёбынмё фехсынмё
акодтой. Нё сёрты ныл-иу авто-
мат раскъёрдтой, фёстёмё та
нё ныккёнды ныппёрстой. Дыккаг
хатт мём фёсидтысты, ёмё та
сын ёмбарын кодтон, дохтыр дён,
мё гёххёттытё дёр мын сбёл-
вырд кёнут, зёгъгё. Стёй мын
гуырдзиаг афтё, ёз, дам, дё хорз
хъуыды кёнын, иухатт мё мад
тынг фётыхст ёмё йё Дзёуджы-
хъёуы Республикон рынчындонмё
куы баластам, уёд, дам, нын ды
баххуыс кодтай. Ныр та, дам, дын
ёз баххуыс кёндзынён, ауадз-
дзынён уё. Фёлё, дам, уыл дык-
каг хатт куы сёмбёлон, уёд та —
нал. Афтёмёй нё ауагътой, —
дзырдта дарддёр дохтыр.
Нё бёстёйы Ёнёниздзинад

хъахъхъёныны министрад стыр
аргъ скодта Таймуразы ныфсджын
ёмё хъёбатыр архайдён, схор-
зёхджын ёй кодта Уёрёсейы Фе-
дерацийы сгуыхт дохтыры кадджын
номёй.

Дохтыры кад
Таймураз уыдис, "За заслуги пе-

ред отечественным здравоохране-
нием" сыгъзёрин майдан нё рес-
публикёйы фыццаг чи райста, уы-
донёй ёмё УФ-йы Ёнёниздзи-
над хъахъхъёнынады министрады
координацион советы уёнгтёй иу.
Ёвзёрст ёрцыд, Уёрёсейаг ме-
дицинон Ассоциаци ёмё Уёрё-
сейаг Медицинон ёхсёнады орга-
низацитём. Ацы ран Таймураз сё-
рёнёй архайдта нё бёстёйы
дохтыртён Пироговы номыл
съездтё саразыны мадзалы. Уё-
дё ёхсёнадон цардёй дёр
фёсте нё баззад. Дыууё хатты
йё равзёрстой РЦИ-Аланийы
Парламенты депутатёй. 1998 азы
та нысангонд ёрцыд РЦИ-Аланийы

ёнёниздзинад хъахъхъёнынады
министрёй. Уыцы азтё уыдысты,
канд нё республикёйён нё, фё-
лё ёнёхъён бёстёйён дёр ёп-
пёты тыхстдёр ёмё уёззаудёр
рёстёджытё. Куыстуат размё
кёнынён нё уыдис мадзёлттё,
йё зонд ёмё йё хъаруйы фёрцы
бацархайдта медицинёйы къабаз-
мё хуыздёрёрдём ивддзинёдтё
бахёссыныл. Ёмё йё къухы баф-
тыд. Уыцы аз Цёгат Ирыстоны
Ёнёниздзинад хъахъхъёнынад
хаст ёрцыд Хуссайраг федералон
зылды ёртындёс субъектёй ёп-
пёты хуыздёрты хыгъдмё.
Уёззау уавёрты дёр Таймураз

архайдта УФ-йы Ёнёниздзинад
хъахъхъёнынады министрады ёх-
хуысёй нё республикёйы рын-
чындёттё сифтонг кёныныл рент-
гены техникёйё, наркозон-улё-
фён диагностикон аппаратурё,
транспорт ёмё алыхуызон хос-
тёй. Нё республикёйён уёд дих-
гонд ёрцыд, 100 бынаты кём уыд,
уыцы рынчындёттён цыппар мо-
билон госпитёлы ёмё ёппёты
фыццаг магнитон томограф.

2000 азы Бутаты Таймураз йё
куыст аивта Республикон санита-
рон-эпидемиологон службёмё.
Уым дёр та сё куысты уавёртё
нывыл нё уыдысты. Бёстыхай —
ёдзёллаг, тагъдис йё сёр. Ёмё
та ацы ран дёр Таймураз хёдзар-
дзин куыстытё бакодта. Арёх нё
республикёйы дёргъвётин рёс-
тёг санитарон-эпидемиологон
лыггёнинаг фарстатё ёвзёрд сы-
вёллётты сёрдыгон фёлладуагъ-
ды рёстёг. Абон дёр ацы фарста
нымад цёуы ахсджиагыл канд
Ирыстоны нё, фёлё ёнёхъён
Уёрёсейы дёр. Ёнёниздзинад
хъахъхъёнынады системёйы кус-
гёйё, Таймураз разамынд лё-
вёрдта "Роспотребнадзор"-ы
управленийён дёр, активонёй
архайдта наукон-иртасён фарста-
ты ёмё ёнтыстджынёй бахъахъ-
хъёдта докторы диссертаци. Ме-
дицинон академийы гигиенёйы ка-
федрёйы сёргълёууёг ёмё хъо-
мыладон-ахуырадон фарстаты
проректорёй ёртындёс азы ба-
куыста Бутаты Таймураз. Студент-
ты зёрдыл лёууы, куыд арёх сын
арёзта уырыссаг ёвзагёй дик-
танттё фыссыны уроктё. Йёхи
тыххёй нё, фёлё медицинё
ёмё студенттён сёхи тыххёй.
Цёмёй сё фыстыты рёдыдтытё
ма уа, уый тыххёй.
Адёймаг фёлтёрдджын раза-

монёгёй нё райгуыры, ууыл
ахуыр скёны. Йёхёдёг куыд
загъта, афтёмёй дохтыры риуы
ёнкъараг зёрдё куы нё уа, тёри-
гъёд цы у, уый куы нё зона, уёд
лёгмарёй фыддёр у. Дохтыры
ном чи хёссы, уымё йё хёдзары
дёр хъуамё, ёнёмёнг, бахъуа-
джы сахат хъёугё хостимё хызын
цёттёйё лёууа. Таймураз хё-
ларзёрдё адёймаг у, куысты
— домаг. Йё бирё хъёздыг зо-
нындзинёдтё никуы кёны ёвгъау
кёстёр фёлтёр дохтыртён. Йё
алы ныхасён дёр ис кад ёмё
аргъ. Кёддёр йё цард баиу кодта
Цомайты Фатимёимё ёмё
схъомыл кодтой фёзминаг кёс-
тёртё. Йё хистёр лёппу — Хъа-
зыбег у, дунейы раззагдёр Сити-
Банк, зёгъгё, уый филиалтёй иуы
разамонёг. Чызг Наталья — ме-
дицинон наукёты кандидат, кусы
Мёскуыйы, Сеченовы номыл фыц-
цаг медицинон университеты. Кё-
стёр — Алыксандр та йё фыды
фидар цёджындз, нё республи-
кёйы зындгонд разамонёг. Тай-
мураз канд дохтыр нёу, фёлё ма
йё рахонён ис историк, этнограф,
бёстёзонёг дёр. Ирыстоны исто-
ри, нё разагъды лёгтё ёмё фы-
дёлты хабёрттё зоны иттёг хорз,
ёмё йемё ныхас кёнын кёмён-
фёнды дёр уыдзён тынг ёхсыз-
гон ёмё цымыдисаг.
Таймураз, дё юбилейы фё-

дыл айс газет "Рёстдзинад"-ы
коллективы номёй дёр зёрдиаг
арфётё. Дунескёнёг дын ахём
тых ёмё хъару балёвар кёнёд,
ёмё дё сёдё азыл уёнгрогёй,
зёрдёрухсёй куыд сёмбёлай.

САУТЁТЫ Тамилё

Юбилей

РЦИ-Аланийы ёмё Республикё Хуссар Ирыстоны
сгуыхт дохтыр, нё республикёйы "Роспотребнадзор"-ы
кадджын кусёг, дыууё ордены ёмё бирё майданты,
("Фыдыбёстёйы ёнёниздзинад хъахъхъёнынады раз
сгуыхтдзинёдты фёдыл Сыгъзёрин майдан", "Сыгъзё-
рин стетоскоп" ёмё "Сыгъзёрин скальпель"-ы) хицау,
медицинон наукёты доктор, профессор БУТАТЫ Майрё-
мы фырт Таймуразыл сёххёст 75 азы.

Адёймаг фёлтёрдджын разамонёгёй нё
райгуыры, ууыл ахуыр скёны. Йёхёдёг куыд
загъта, афтёмёй дохтыры риуы ёнкъараг
зёрдё куы нё уа, тёригъёд цы у, уый куы нё
зона, уёд лёгмарёй фыддёр у. Дохтыры ном
чи хёссы, уымё йё хёдзары дёр хъуамё, ёнё-
мёнг, бахъуаджы сахат хъёугё хостимё
хызын цёттёйё лёууа.

”

“

Дохтыры риуы хъуамё 
ёнкъараг зёрдё уа

ТТааййммуурраазз   ммееддиицциинноонн   ааккааддееммииййыы   ссттууддееннттттииммёё

БУТАТЫ ТАЙМУРАЗЫЛ СЁХХЁСТ 75 АЗЫ 

Мёздёджы районы цы
хъёуы райгуырд ёмё цард,
уым Ново-Осетиновкайы
кадджын уавёры, бындурон
цалцёджы фёстё байгом
кодтой йё мемориалон
хёдзар-музей. Йё бёсты-
хай арёзт у XIX ёнусы.
Конд у хъёдёрмёгёй.
Рёстёджы цыдимё ныззау-
уат. Йе сцалцёг кёныныл
бирё ныхас цыд Мёздё-
джы район ёмё нё рес-
публикёйы Хицауад ёмё
культурёйы министрады
бёрнон кусджыты 'хсён.
Ивгъуыд сабаты станицё

Ново-Осетиновкайы кад-
джын уавёры байгом ном-
дзыд ёфсёддон ёмё поэ-
ты хёдзар-музей. Ис дзы
аив тыргъ ёмё ёртё уаты,
кёрт, рагон цъай ёмё
дыргъдзёхёрадон.
Хёзар-музей байгом кё-

ныны кадджын ёмбырды
архайдтой: РЦИ-Аланийы
Парламенты Сёрдар Тус-
къаты Таймураз, нё рес-
публикёйы культурёйы ми-
нистры хёдивёг Хъуыссё-
ты Зёлинё, Мёздёджы
районы сёргълёууёг Гуги-
ты Геннади, РЦИ-Аланийы
Национ музейы сёргълёу-
уёг Цуциты Аслан, РЦИ-

Аланийы Фысджыты цёди-
сы сёрдары хёдивёг Цо-
мартаты Изётбег, журнал
"Ирёф"-ы сёйраг редактор
Скъодтаты Эльбрус, УФ-
йы Фысджыты цёдисы
уёнгтё Къибирты Амыр-
хан, Хохойты Энвер ёмё
Гасанты Валери, нё рес-
публикё ёмё Мёздёджы
районы ёхсёнад ёмё
сфёлдыстадон интеллиген-
цийы минёвёрттё, скъо-
ладзаутё ёмё бынёттон
ёмё сыхаг хъёуты цёр-
джытё.
Хёдзар-музей гом кёны-

ны кадджын ёмбырды ра-
ныхас кодта Тускъаты Тай-
мураз:

— Ёз нё республикёйы
Хицауад ёмё Парламенты
номёй арфё кёнын Мёз-
дёджы районы цёрджы-
тён, Ирыстоны адёмён
ацы зёрдылдарён ёхсыз-
гон цауы фёдыл. Царды
алы цаутё дёр ёрцёуы,
фёлё дзы ис ахёмтё, рох-
гёнён кёмён нёй. Гуыр-
дзыбеты Блашкайы цард ба-
нымайён ис сгуыхтыл, куыд
ёфсёддон, афтё сфёл-
дыстадон уагыл дёр ын
хуымётёг ныхёстёй аргъ
скёнён нёй. Хетёгкаты
Къостайау, Малиты Геор-
гийау, Дзанайты Иванау
ёмё нё иннё номдзыд
лёгтау, уый йё номёй,
сфёлдыстадон ёмё рухс-
тауён архайдёй йё дзыл-
лёйён, нё бёстёйён, йё
мыггагён цы кад скодта,
уыцы цаутё ёмё йё бирё-
вёрсыг сфёлдыстад хъуа-
мё цёрой фёлтёрты
'хсён. Блашкайы хуызён
лёгтён рохгёнён нёй.
Парламенты сёрдар ка-

ды гёххёттытё ёмё ар-
фёйы фыстёджытёй схор-
зёхджын кодта, Гуырдзыбе-
ты Блашкайы хёдзар-му-
зейы арёзтадмё, йе сфёл-
дыстад ын фёлтёртён ба-
зонын ёмё бауарзын кё-
ныны хъуыддагмё зынгё
ёвёрён чи бахаста, уыцы
аразджыты, Мёздёджы
район ёмё Ново-Осетинов-

кайы бынёттон хиуынаф-
фёйады администрацийы
бёрнон кусджыты, бынёт-
тон скъолайы ахуыргён-
джытё ёмё хъёуы цёр-
джыты.

— Гуырдзыбеты Блаш-
кайы ёфсёддон ёмё
сфёлдыстадон архайдён
йё рёстёджы аккаг аргъ
кодтой нё бёстё ёмё
республикёйы ёфсады
ёмё Ирыстоны сфёл-
дыстадон интеллигенцийы

минёвёрттё. Йё номыл
советон дуджы иу ёмё дыу-
уё хатты арёзт не 'рцыд
сфёлдыстадон изёртё. Йё
уацмыстё мыхуыры цёуынц
хицён аив ёмбырдгёнд-
тёй. Ацы мемориалон хё-
дзар-музей цалцёг кёнын
махмё кёй ёрхауд, уый
дёр сёрыстырдзинад ёмё
цины хос у. Чи йыл бацар-
хайдта, уыцы адёмён се
'ппётён дёр арфё кёнын.
Ацы артдзёст канд Блаш-
кайы номимё баст нёу,
фёлё ма дзы баззад Ирыс-
тоны намысджын хъёбул,
Блашкайы хорз хёлар Хе-
тёгкаты Къостайы фёд
дёр. Абонёй фёстёмё
ацы хёдзар-музей уыдзён,
регионалон нысаниуёг кё-
мён ис, уыцы культурон
цыртдзёвёнты номхыгъды.
Цёмёй дзы сфёлдыстадон
ёмё рухстауён цард ёхси-
да, нё республикёмё уа-
зёгуаты чи цёуа, уыцы ту-
ристтё дёр ёй уыной, ууыл
бацархайдзыстём, —
дзырдта кадджын ёмбырды
Хъуыссёты Зёлинё.
Хёдзар-музей байгом

кёныны бёрёггёнёг сырх
лент алыг кёныны кадджын
бар лёвёрд ёрцыд Тускъа-
ты Таймураз ёмё Хъуыс-
сёты Зёлинёйён.
Бёрёгбоны архайджытё

ёмё уазджытё ёрзылды-

сты хёдзар-музейы уёттыл,
аив кёрт ёмё цёхёрадо-
ныл. Гуырдзыбеты Блаш-
кайы аив бюстыл сёвёрд-
той дидинджытё.
Кёрты ма фенён уыд

Мёздёджы аивёдты скъо-
лайы ахуыргёнинёгты конд
нывты мидисджын равдыст.
РЦИ-Аланийы Национ му-

зейы сёргълёууёг Цуциты
Аслан нын куыд радзырдта,
афтёмёй, хёдзар-музейы
цы ёрмёджытё ис, уыдон
сё фылдёр ист сты Мёз-
дёджы Бёстёзонён му-
зейы фондтёй, бирё цымы-
дисаг экспонаттё балёвар
кодтой районы хъёуты цёр-
джытё. Ног рухсадон-куль-
турон артдзёстён сёргъ-

лёууёгёй нысангонд ёр-
цыд мидхъуыддёгты раз-
дёры кусёг, Ново-Осети-
новкайы хъёуы цёрёг
Годжиты Эльбрус. Хёс-
тёгдёр рёстёг хёдзар-
музеймё лёвёрд ёрцёу-
дзён, Хетёгкаты Къостайы
ингёныл Мёздёджы цёр-
джытё цы къёй бакодтой,
уый. Фыст ыл ис Гуырдзы-
беты Блашкайы ёмдзёвгё
Къостайы тыххёй. Ёфснайд
та уыд национ музейы
фонды.
Хёдзар-музей байгом

кёныны фёдыл кадджын
ёмбырды кёрон ёвдыст
ёрцыд концерт. Архайдтой
дзы ёмё Блашкайы цард
ёмё сфёлдыстады фёдыл
сё хъуыдытё дзырдтой, йе
'мдзёвгётё йын уырысса-
гау ёмё дыгуронау кастыс-
ты зындгонд поэт Скъодта-
ты Эльбрус, Ирон академи-
он театры сёйраг режиссер
Сёбанты Тамерлан, РЦИ-
Аланийы сгуыхт артисткё
Цёрикъаты Риммё ёмё
хъёуы скъолайы ахуырдзау-
тё.
Мёздёджы районы Куль-

турёйы галуаны аивадон
къордты архайджытё та
равдыстой зёрдёмёдзёу-
гё концерт.

АНВАРАТЫ Валери

Ёхсызгон цау

Уырыссаг-япойнаг хёсты хъёбатыр, рухстауёг,
курдиатджын поэт, драматург ёмё ёхсёнадон ар-
хайёг Гуырдзыбеты Блашка национ литературёмё
бирё рёсугъд хуынтё бахаста. Йё ном нё культу-
рёйы азфысты нысангонд у зёрин дамгъётёй.

Блашкайы хёдзар-
музей байгом

Мадзалы архайынмё сёрмагон-
дёй Мёскуыйё ссыд режиссер
ёмё сценарист Цёлыккаты Ва-
дим, Кинойы хёдзары фембёлд
республикёйы киноуарзджытимё.
Бёрёгбоны мадзалы архайдтой:

республикёйы культурёйы министр
Галазты Эдуард, зындгонд режис-
сертё Бырнацты Измаил, Люд-
милё Макеева, нывгёнджытё Че-
лёхсаты Магрез, Бедойты Шал-
ва, республикёйы аивад ёмё куль-
турёйы минёвёрттё, ёмкурсонтё
(Вадим йё рёстёджы каст фёцис
Дзёуджыхъёуы аивёдты училищё,
уый фёстё бацыд Ленинграды ака-
демимё) ёмё йё кинонывты хъай-
тартё.
Цёлыккаты Вадимы сфёлдыста-

димё хорз зонгё сты республи-
кёйы цёрджытё, стёй канд уыдон
нё. Беслёны трагедийы тыххёй ки-
нонывтё ёвёлмёстёй никёй ныу-
уадзынц.
Фыццаг изёр ацыд, Вадим стыр

аргъ кёмён кодта, уыцы ахуыргё-

нёг — аивадон училищёйы раздё-
ры директор Гёгойты Таймуразы но-
мыл. Йё архайджытё бакастысты
документалон киноныв "Алибек"-
мё. Дунейы хъуыстгонд бёхылбад-
джыты труппёйы бындурёвёрёг
Хъантемыраты Алыбеджы фёрцы
фёсарёнты базонгё сты бёхыл
хъазты жанримё. Йё фырт Ирбе-
джы бёллиц уыд Алыбеджы тыххёй
киноныв сисын, ёмё йын ёй Цё-
лыккаты Вадим сёххёст кодта. Ки-
ноныв ссис Мёскуыйы, Хъырымы,
Абхазы документалон фестивалты
лауреат.
Дыккаг киноныв "Мой брат доктор

Мольс"-ы ёвдыст цёуынц уырыссаг
уидёгтимё Брюсселы цёрёг Серж
Мольс ёмё йё мёскуыйаг ‘фсы-
мёр Алексей, сёвзёргё уавёр нё
хынцгёйё, кёй тырнынц фембё-
лынмё. Зёрдёмёхъаргё кинора-
дзырд, Бельги ёмё Уёрёсейы
'хсён ахастдзинёдтё фидардёр
кёныны хъуыддагмё йе 'вёрён
кёй хёссы, уый тыххёй ссис дунеон
кинофестивал "Уырыссаг фёсарён-
тё"-йы номинант. "Нё рёстёджы
цы кино исынц, уыимё абаргёйё,
Вадимы куыстытё сты царды, би-
нонты хёзнатё чи хъахъхъёны,
ахёмтё. Кинойы ёцёг дёсны у Ва-
дим", — загъта йё раныхасы режис-
сер Людмилё Макеева.

ХУЫБИАТЫ Ларисё

(Райдайён 2 фарсыл)
— Ацы фарстён цёхгёр дзуапп

радтён ис: Ма равдиса! Уымён
ёмё, фыццаджыдёр, уый йёхи куы
равдиса, уёд ёдзёсгомдзинадыл
нымад у. Стёй лёбурёг мёсты
вёййы, фыдбылыз куы 'рцёуа,
уымёй дёр тёссаг у. Царды бирё
дёнцёгтё ёрхёссён ис, кёцыты
ёвдыст цёуы, лёбурджытё ёмё-
иу скъёфджыты 'хсён тох куы
бацайдагъ ёмё-иу дзы лёгмёрдтё
дёр куы ёрцыдис. Ёмё уёд ахём
мадзалёй цёмён пайда кёнынц нё
фёсивёд?! Скъёфын хъёддаг ми у,
скъёфгё бирёгъ акёны уёрыччы.
Адём та бирёгъы хуызён хъуамё
ма уой, фёлё ёцёг адёмы
хуызён. Сё цард саразой, хъёддаг
хуызы нё, фёлё уёздандзинады,
адёймагдзинады бындурыл. Ёмё

уёд нё цард уыдзён фёзминаг
ёмё дидинёг калдзён.

— Чызджы куы аскъёфынц, уёд
йё хёдзармё хатыркурёг чи
хъуамё ацёуа, ёрмёстдёр
кёстёртё ёви хистёртё дёр?

— Чызджы куы аскъёфынц, уёд
чызджы хёдзармё хатыркурёг
хъуамё ацёуой лёппулёгтё, йё
кары чи бацыд, йё ныхёсты уёз
кёмён уа, йё хъуыддёгты та —
фарн, ахём куырыхон лёгтё. Курёг
лёг хъуамё, фыццаджыдёр, йёхи
равдиса уёзданёй, ёгъдауджынёй.
Нё дзы фёхъёуы сонт ёмё
къуыдипп митё, кёцытё фысымты
зёрдёмё нё фёцёуынц, хъуыддаг
лыггонд не 'рцёуы, ёмё
минёвёрттё ёнё дзуаппёй
рацёуынц. Иу ныхасёй, курёг-
минёвар хъуамё уа хиуылхёцгё,

дзырддзёугё, ёмё, куыд
фёзёгъынц, "дурёй дон чи
рауадза", хъуыддаг чи сараза,
ахём куырыхон, нёртон лёг. Ёмё
уёд хъуыддагён ёнё саразгё нёй.
Ирон адём, иннё адёмтимё

абаргёйё, хёрзчысыл сты,
армыдзаг йеддёмё не 'сты. Ууыл
сагъёс ёмё мёт кёнгёйё,
хъёлёкк хорз уаид, нё фёсивёд
къайады цёдис ёнёскъёфгёйё
куы аразиккой, уёд. Ныхы дзуар
къайады бардуаг у, ёмё сын уыцы
фарны хъуыддаг сё къухы бафтын
кёнёд!

ХЁМЫЦАТЫ Раман,
Рахизфарсы районы 

Ныхасы ирон ёгъдёутты
комитеты сёрдар

Культурё

Дзёуджыхъёуы Боны кадён нё горёты Кинойы хёдзар сарёзта
республикёйы Кинематографистты цёдисы уёнгты кинонывты
равдыст, стёй режиссертимё фембёлдтытё. Хетёгкаты Къостайы
номыл Фёлладуадзён парчы бёрёгбоны архайджытён уыд фадат ре-
жиссер БИТАРТЫ Ангелинёйы "Выжить нельзя погибнуть", режис-
сер ЦОГОЙТЫ Зауыр ёмё сценарист ДЖИОТЫ Людвиджы кино-
ныв "Хип-хоп Осетия"-мё бакёсынён.

Бёрёгбоны равдыстытё

Фёрсёг рёдигё нё кёны

Т
ъой Дзёуджы-
хъёуы сахарёй
сё хъёумё,
сау расыгёй

йё сёр, йё фад нал
ардта, афтёмёй куыд-
дёртёй ныххылди. Йё
хёдзар нё бацагуырдта,
ёмё, куыд фёзёгъынц,
йё иу тъанг ма цухёй
баззад, ёмё ма йём,
уёдё, кём афтауон,
зёгъгё, сё фалёсыхаг
Гацыртём смидёг.
Гацыртё сё кёрдзын-

дёттон, фыруазёгуарзо-
нёй, сё цёхх, сё кёр-
дзыныл се' знаджы раз
ёрёвёрыныл дёр нё
бацауёрстаиккой. Тъо-
йён йё худ, йё кёрц
мидёгёй дуары фарсмё
рагъёныл ацауыгътой,
ёмё йыл дзёбёх бацин
кодтой, хорз ёй фед-
той...
Тъой фёстёмё куы

здёхт, уёд ын Гацыр аф-
тё бакодта: "Цы замма-
най худ дыл ис, тохси сах
куыд абады, афтё дыл
бады ёмё фидауы".

— Уёдё, уёдё! Не
'фсин мын ёй фарон
балхёдта, ёнёхъён ба-
зары, дам, амёй хуыз-
дёр худ нё уыд, сыгъ-
дёг тиндзармёй у. Ёмё
иугёр дё зёрдёмё
фёцыд, уёд хорз сыха-
гён мё уд дёр нё бав-
гъау кёндзынён, — загъ-
та Тъой ёмё йын йё худ
йё сёрыл садзы. Уый
йё нё комы: "Ёз дын
ёй уый тыххёй нё зё-
гъын, ёмё мын ёй лё-
вар бакёнай, фёлтау ме
'взаг мё комарынджы

куы бахус уыдаид", — ба-
диссёгтё кодта Гацыр,
ёмё, фырёфсёрмёй
зёххы скъуыды куы аир-
вёзтаин, уый дёр ёй
бафёндыдаид.

— О, о, афтё-иу дзур,
ской, дам, ёри у, ёри та
тыхми у, — бахъуыр-
хъуыр кодта Тъой ёмё
йё худ Гацыры сёрыл
ёркодта.
Дыккаг бон Тъойён йё

сёр тъёппытё хауы, ёд-
де та тъёнджы мёй сур
уазалёй тъёнджытё кё-
ны. Ёмё йын куыстмё
дёр ёнёцёугё нёй.
Йё кёрц скодта, фёлё
йё худыл йё цёст нё

хёцы. Агуры йё, хёдза-
ры къуымтё рафёлдёх-
та, сынтёджыты бынтё
дёр ма басгёрста, фё-
лё никуы ёмё ницы.
Фёстагмё йё йё сёр

ёрцахста ёмё худмё
фырты Гацыртём бар-
выста.
Тъойё митджын зы-

мёг миты къуыбар ёр-
вонгёй нё рантыстаид,
фёлё-иу, йё цёлхыдзаг
куы уыди, уёд-иу йе 'нё-
бары мызд дёр кём-
дёрты ныууагъта. Йе
'гъдау ын зыдтой, ёмё
йём хёдзары бинонты
нуазёнтё кёрёдзи
фёдыл, дугъон бёхтау,

згъордтой, уый та сын сё
агуывзёты йё мызды ка-
печытё, ирон ёгъдау
афтё амоны, зёгъгё,
тъыссёнтё кодта. Афтё-
мёй йём йё хёдзары
ёртё даринаджы ён-
хъёлмё кастысты...
Тъой-иу дыккаг бон йё

дзыппытё къахын бай-
дыдта, къёссавёлдёхт-
иу сё ракодта, уёдё, ме
'хца цы фёуыдаиккой,
зёгъгё.
Фёндаггаг дёр-иу ём

нал баззад. Усмё-иу ба-
уырдыг, кёд мын сё ды
систай, зёгъгё. Уый
дёр-иу ын алывыдтё
акалдта: "Дё гуыбын де
'ккой скодтай, тёвд цё-
хёр дын дзы ацёуа, дё
зонд банызтай ёмё ма
цы хъуыды кёнай. Лёг
ды нё дё, фёлё ёз
дён лёг, лёгён лёджы
куыст кёнын, сылгойма-
гён — сылгоймаджы
куыст. Дё сывёллётты
дын дарын, фёлё дын
дёхи та кёдмё дардзы-
нён!"
Цалдёр боны фёстё

Тъой Гацырыл амбёлд,
ёмё йын уый афтё ба-
кодта: "О, гормон, дзур-
гё дын куы кодтон, уёд
мын уымёй мё зёрдё
ёлхёдтай. Ёз дын ёй
ёнёуый дёр бар-
выстаин".

— Омё, Гацыр, уый ёз
нё уыдтён, фёлё
арахъхъ уыди. Стёй мын
не 'фсины лёвар у,
ёмё...

АБАЙТЫ Эдуард

Цардёй ист ныв 

Ёз нё уыдтён, арахъхъ уыди!..
Уый йё хёлафы нытъ-

тъыста, йё аргъ 65 мин
сомы кёмён у, ахём
ноутбук, ёмё йё ёнё-
фенгёйё дуканийё ра-
хаста.
Мидхъуыддёгты ха-

йады радон хаймё ёр-
бадзырдта Беслёны дука-
нитёй иуы 20-аздзыд
уёйгёнёг-консультант
ёмё фехъусын кодта,
уёйгёнён объектёй чи-
дёр 65 мины аргъ ноут-
бук кёй адавта.
Рахизфарсы мидхъуыд-

дёгты хайады уголовон
агуырды кусджытё
ёвёстиатёй агурын рай-
дыдтой давёджы. Лём-
бынёг ёркастысты фёл-
гёсён камерёйы ви-
деойыл фыстмё ёмё
сбёрёг кодтой, гуырысхо
кёуыл фесты, уыцы 21-
аздзыд Камбилеевкёйы
цёрёджы.  Фыдвёндгё-
нёг дуканийы бацыд,
компьютертё цы тёрхё-
джытыл лёууыдысты,
уырдём, ёмё йын куыд-
дёр фадат фёци, афтё
техникё йё спортивон
хёлафы атъыста ёмё
алыгъд.
Афтёмёй радон сут-

кёмё, оперативон кус-
джытё кёуыл фёгуырыс-
хо сты, уый баурёдтой.
Кёй адавта, уыцы ноутбук
ын уёдмё ауёй кёнын
бантыст, цы 'хца райста,
уыдон та йёхиуыл схардз
кодта.
Гуырысхо кёуыл кё-

нынц, уый тыххёй уголо-
вон хъуыддаг байгом код-
той.

РЦИ-Аланийы 
Мидхъуыддёгты

министрады 
пресс-службё

Барад

Давёг —
ахёстонмё!
Рахизфарсы районы

пъёлицёйы хайады
оперативон кусджытё
баурёдтой, зынаргъ
техникёйы адавдёй кё-
уыл фёгуырысхо сты,
ахём ёрыгон нёлгой-
маджы.


Домбайтё сты иу-

нёг гёдыты мыггаг,
балгёйттёй чи цё-
ры.


Зындгонд зарёг-

гёнджыты къорд
"Битлз"-ы артисттёй
нотётё ничи зыдта.
Сё зарджытё фыстой
ёнё уыдон зонгёйё.


К а л и н и н г р а д ы

Канты номыл феде-
ралон университеты
нёй философийы
факультет.


Хуры системёйы

ёппёт планетётё
дёр бацёудзысты иу
планетё — Юпитеры
хуылфы.


Залиаг калм хъо-

мыл пылыл куы фё-
хёцы, уёд пыл
амёлы ёртё сахат-
мё.


Чикагойы Сыгъдёг

Патричы бон куы фё-
бёрёг кёнынц, уёд
дзы цы цёугёдёттё
ис, уыдоны ауадзынц
цъёх ахорён.


Уыцы-иу рёстёг

хур ёмё арвёрдын
ницы хуызы фенён
ис. Цёмёй сё иумё
фенай, уый тыххёй
та хъёуы сёрмагонд
кёсёнтё.


Зети Уёрёсейы

тынг кадджын у, уы-
мён ёмё йё стыр
комдарёны бонты
бафтауынц,  цы
хёринёгтё цёттё
кёнынц, уыдоныл.

Бакёс, базон

